
			________________   2016 թվականի  N          - Ա
ՀՈՂԱՄԱՍԵՐ ՆՎԻՐԱԲԵՐՈՒԹՅԱՄԲ ԸՆԴՈՒՆԵԼՈՒ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՐԱՆՍՊՈՐՏԻ ԵՎ ԿԱՊԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ԱՄՐԱՑՆԵԼՈՒ ՄԱՍԻՆ

	Ղեկավարվելով Հայաստանի Հանրապետության հողային օրենսգրքի 65-րդ հոդվածի 6-րդ մասի, Հայաստանի Հանրապետության քաղաքացիական օրենսգրքի 605-րդ հոդվածի և «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածի պահանջներով, Հայաստանի Հանրապետության կառավարությունը որոշում է.

	1. Համաձայնություն տալ Հայաստանի Հանրապետության Արարատի մարզի Բուրաստան և Մարմարաշեն գյուղական համայնքներին՝ սույն որոշման հավելվածում նշված համայնքային սեփականություն հանդիսացող հողամասերն անհատույց սեփականության իրավունքով Հայաստանի Հանրապետությանը նվիրաբերելուն`Հայաստանի Հանրապետության կառավարության 2010 թվականի հունվարի 14-ի N 14-Ա որոշմամբ Հայաստանի Հանրապետության կառավարության հավանությանն արժանացած՝ Հյուսիս-հարավ ճանապարհային միջանցքի ներդրումային ծրագրի- ծրագիր 1-ի շրջանակներում Հայաստանի Հանրապետության Արարատի մարզի Մարմարաշեն և Բուրաստան գյուղական համայնքների տարածքներում տրանսպորտային ուղեանցեր կառուցելու նպատակով:	
     2. Հաստատել Հյուսիս-հարավ ճանապարհային միջանցքի ներդրումային ծրագրի- ծրագիր 1-ի շրջանակներում Հայաստանի Հանրապետության Արարատի մարզի Մարմարաշեն և Բուրաստան գյուղական համայնքների տարածքներում տրանսպորտային ուղեանցեր կառուցելու նպատակով նվիրաբերվող գույքի ցանկը՝ համաձայն հավելվածի:
	3. Ընդունել սույն որոշման հավելվածում նշված հողամասերն որպես Հայաստանի Հանրապետության սեփականություն և տիրապետման, օգտագործման և տնօրինման իրավունքով ամրացնել «Հայաստանի Հանրապետության տրանսպորտի և կապի նախարարության աշխատակազմ» պետական կառավարչական հիմնարկին:
	4.Առաջարկել Հայաստանի Հանրապետության Արարատի մարզի Մարմարաշեն գյուղական համայնքների ղեկավարին՝
	1) սույն որոշման ուժի մեջ մտնելու օրվանից երկամսյա ժամկետում սույն որոշման հավելվածում նշված հողերը Հայաստանի Հանրապետության օրենսդրությամբ սահմանված կարգով փոխադրել էներգետիկայի, տրանսպորտի, կապի, կոմունալ ենթակառուցվածքների օբյեկտների նպատակային նշանակության և տրանսպորտի գործառնական նշանակության հողերի.
	5. Սահմանել, որ սույն որոշման 1-ին կետում նշված գույքի նվիբերության հետ կապված ծախսերը կատարվելու են Հայաստանի Հանրապետության 2016 թվականի պետական բյուջեով նախատեսված Ասիական զարգացման բանկի աջակցությամբ իրականացվող Հյուսիս-հարավ տրանսպորտային միջանցքի զարգացման ծրագրի (Տրանշ 2) «Շենքերի և շինությունների շինարարություն» հոդվածով նախատեսված համաֆինանսավորման միջոցների հաշվին՝ վերաբաշխման միջոցով, 2016 թվականի երրորդ եռամսյակում:



	6. Հայաստանի Հանրապետության տրանսպորտի և կապի նախարարին՝ 
	1) սույն որոշման ուժի մեջ մտնելու օրվանից տասնհինգօրյա ժամկետում սույն որոշման 5-րդ կետում նախատեսված վերաբաշխման հայտը սահմանված կարգով ներկայացնել Հայաստանի Հանրապետության ֆինանսների նախարարություն.
[bookmark: _GoBack]    2) սույն որոշման ուժի մեջ մտնելու օրվանից եռամսյա ժամկետում ապահովել սույն որոշման 1-ին կետում նշված` էներգետիկայի, տրանսպորտի, կապի, կոմունալ ենթակառուցվածքների օբյեկտների նպատակային նշանակության և տրանսպորտի գործառնական նշանակության փոխադրված հողերի նվիրաբերության պայմանագրերի կնքումը և գույքային իրավունքների գրանցումը:

ՏԵՂԵԿԱՆՔ- ՀԻՄՆԱՎՈՐՈՒՄ
«Հողամասեր նվիրաբերությամբ ընդունելու և «Հայաստանի Հանրապետության տրանսպորտի և կապի նախարարության աշխատակազմ» պետական կառավարչական հիմնարկին ամրացնելու մասին» ՀՀ կառավարության որոշման նախագծի ընդունման 

1. Իրավական ակտի ընդունման անհրաժեշտությունը (նպատակը)
Սույն որոշման ընդունումը պայմանավորված է Հյուսիս-հարավ ճանապարհային միջանցքի ներդրումային ծրագրի- ծրագի 1-ի շրջանակներում ՀՀ Արարատի մարզի Մարմարաշեն և Բուրաստան համայնքների վարչական տարածքների սահմաններում տրանսպորտային ուղեանց կառուցելու նպատակով Բուրաստան և Մարմարաշեն համայնքների սեփականությունը հանդիսացող որոշ հողամասեր Հայաստանի Հանրապետությանը նվիրաբերելու անհրաժեշտությամբ: 

2.Կարգավորման հարաբերությունների ներկա վիճակը և առկա խնդիրները
Հայաստանի Հանրապետության կառավարության  2010 թվականի հունվարի 14-ի N 14-Ա որոշմամբ հավանության արժանացած Հյուսիս-հարավ ճանապարհային միջանցքի ներդրումային ծրագրի  - ծրագիր 1-ի (այսուհետ՝ Ծրագիր) շրջանակներում ՀՀ Արարատի մարզի Բուրաստան և Մարմարաշեն գյուղական համայնքների տարածքում նույն համայնքների առաջարկությամբ և Ծրագրի կառավարման խորհրդի ու Ասիական զարգացման բանկի համաձայնությամբ նախատեսվում է կառուցել նոր վերգետնյա ուղեանց (այսուհետ՝ ուղեանց) գյուղատնտեսական տեխնիկայի և ընտանի կենդանիների անցման համար: Ներկայումս ավարտվել են ուղեանցի նախագծման աշխատանքները և Ծրագրի կառավարման խորհուրդը հավանություն է տվել առկա նախագծային փաստաթղթերի հիման վրա ուղեանցերի շինարարության իրականացմանը: 
Ուղեանցի նախագծային փաստաթղթերի համաձայն՝ ուղեանցի կառուցման նպատակով անհրաժեշտ է օտարել հիշյալ համայնքների սեփականությունը հանդիսացող որոշ հողատարածքներ: Նկատի ունենալով ուղեանցերի կարևորութունը համայնքների բնականոն կյանքի համար, Բուրաստան և Մարմարաշեն համայնքների տեղական ինքնակառավարման մարմիններն որոշել են ուղեանցի կառուցման համար անհրաժեշտ համայնքային սեփականություն հանդիսացող հողամասերը նվիրաբերել Հայաստանի Հանրապետությանը:
	
3.Իրավական ակտի կիրարկման դեպքում ակնկալվող արդյունքը.
Որոշման ընդունման արդյունքում սույն  որոշման հավելվածում նշված հողամասերը կհանձնվեն որպես նվիրաբերություն Հայաստանի Հանրապետությանը, ինչը  հնարավորություն կտա ուղեանցերի համար անհրաժեշտ հողամասերն ազատել երրորդ անձանց իրավունքներից և հանձնել կապալառու կազմակերպությանը՝  ՀՀ Արարատի մարզի Մարմարաշեն և Բուրաստան համայնքների վարչական տարածքի սահմաններում տրանսպորտային ուղեանցեր կառուցելու համար:  

ՀՀ տրանսպորտի և կապի նախարար             Գ. Բեգլարյան











ՏԵՂԵԿԱՆՔ
ՀՀ կառավարության « Հողամասեր նվիրաբերությամբ ընդունելու և «Հայաստանի Հանրապետության տրանսպորտի և կապի նախարարության աշխատակազմ» պետական կառավարչական հիմնարկին ամրացնելու մասին» որոշման նախագծի ընդունման 
կապակցությամբ պետական բյուջեում ծախսերի և եկամուտների էական ավելացման կամ նվազեցման վերաբերյալ  

Սույն որոշման նախագծի ընդունումը ՀՀ պետական բյուջեի ծախսերի էական ավելացում կամ նվազեցում չի նախատեսում:
										

ՀՀ տրանսպորտի և կապի նախարար             Գ. Բեգլարյան



ՑԱՆԿ
Իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության « Հողամասեր նվիրաբերությամբ ընդունելու և «Հայաստանի Հանրապետության տրանսպորտի և կապի նախարարության աշխատակազմ» պետական կառավարչական հիմնարկին ամրացնելու մասին» որոշման նախագծի ընդունման 

	Սույն որոշման նախագիծը մշակվել է Հայաստանի Հանրապետության հողային օրենսգրքի, Հայաստանի Հանրապետության քաղաքացիական օրենսգրքի և «Պետական կառավարչական հիմնարկների մասին» և «Իրավական ակտերի մասին» Հայաստանի Հանրապետության oրենքների հիման վրա:


ՏԵՂԵԿԱՆՔ
ՀՀ կառավարության « Հողամասեր նվիրաբերությամբ ընդունելու և «Հայաստանի Հանրապետության տրանսպորտի և կապի նախարարության աշխատակազմ» պետական կառավարչական հիմնարկին ամրացնելու մասին» որոշման նախագծի ընդունման 
կապակցությամբ այլ իրավական ակտերում  փոփոխություններ կան լրացումներ կատարելու անհրաժեշտության վերաբերյալ

Սույն նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:


ՀՀ տրանսպորտի և կապի նախարար             Գ. Բեգլարյան									
ՑԱՆԿ
ՀՀ կառավարության «Հողամասեր նվիրաբերությամբ ընդունելու և «Հայաստանի Հանրապետության տրանսպորտի և կապի նախարարության աշխատակազմ» պետական կառավարչական հիմնարկին ամրացնելու մասին» որոշման նախագծի ընդունման 
հեղինակների (մշակողների)

Սույն նախագիծը մշակվել է ՀՀ տրանսպորտի և կապի նախարարության կողմից:
	



